
FUNDARGERÐ
Bláskógabyggð

1. Holtakot í Biskupstungum, lóðarblað.

Lagt fram lóðarblað unnið af Guðmundi Óla Gunnarssyni tæknifræðingi af 4 ha spildu úr jörðinni Holtakotum, landsnúmer 167112.
Samþykkt skv. 30. gr. skipulags- og byggingarlaga nr. 73/1997 m.s.br.
2. Leynir í Laugardal, 1. áfangi frístundabyggðar, deiliskipulag.

Lögð fram að nýju tillaga að deiliskipulagi frístundabyggðar í landi Leynis. Svæðið er um 20 ha og liggur norðaustan Böðmóðsstaðarvegar að landi Efstadals og að vegi að Bleikhóli. 

Tillagan var í kynningu frá 16. nóvember til 14. desember 2005 með athugasemdarfresti til 28. desember. Athugasemd barst frá Snæbirni Sigurðssyni f.h. Vatnsveitu Austurdals þar sem fram kemur að vatnsveitan ábyrgist ekki fleiri tengingar við sumarhús fyrr en flutningsgeta stofnlagnar hefur verið aukin. Skipulagsnefnd samþykkti deiliskipulagið skv. 25. gr. skipulags- og byggingarlaga 23. janúar 2006 með fyrirvara um að samkomulag náist á milli Vatnsveitu Austurdals og landeiganda um það með hvaða hætti megi tryggja neysluvatn fyrir frístundabyggðina. Sveitarstjórn samþykkti afgreiðslu skipulagsnefndar.  Snæbjörn Sigurðsson dró athugasemd sína tilbaka með tölvupósti dags. 16. mars 2006.
Með bréfi dags. 27. mars 2006 var óskað eftir afgreiðslu Skipulagsstofnunar skv. 3. mgr. 25 .gr. skipulags- og byggingarlaga. Þann 4. apríl sl. var erindið dregið tilbaka þar sem mistök höfðu komið í ljós varðandi afmörkun nokkurra lóða innan skipulagssvæðisins og að farið hafði verið yfir eignarmörk aðliggjandi sumarhúsalóða.
Tillagan er því lögð fram að nýju með þeirri breytingu frá auglýstri tillögu að lóð nr. 2 fellur út auk þess sem  lóðir 10, 12, 14, 22 og 24 minnka. 

Skipulagsnefnd telur að þessar breytingar séu óverulegar og ívilnandi fyrir aðliggjandi lóðareigendur og samþykkir því deiliskipulagið skv. 25. gr. skipulags- og byggingarlaga.
3. Litla-Fljót Biskupstungum, tvær íbúðarhúsalóðir, deiliskipulag.
Lögð fram tillaga að deiliskipulagi tveggja íbúðarhúsalóða í landi Litla-Fljóts. 

Beiðandi er Einar Þ. Einarsson, Litla Fljóti.

Í tillögunni felst að gert er ráð fyrir tveimur 3.780 m² íbúðarhúsalóðum rétt norð-vestan við núverandi íbúðarhús á Bæjartorfu Litla-Fljóts og er aðkoma að svæðinu þar í gegn. Heimilt verður að reisa allt að 280 m² íbúðarhús og er gert ráð fyrir að frárennsli tengist inná sameiginlega rotþró á svæðinu.

Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir áður en Skipulagsnefnd tekur tillöguna fyrir að nýju eftir auglýsingu.
4. Úthlíð í Bískupstungum, svæði vestan Skarðavegar, deiliskipulagsbreyting.

Lögð fram að nýju tillaga að breytingu á deiliskipulagi Úthlíðar á svæði vestan Skarðavegar.

Svæðið er tæplega 60 ha að stærð og afmarkast af áður auglýstu deiliskipulagi við Mosaskyggni og Mosabrúnir að suðaustan. Af landamerkjum milli Úthlíðar og Miðhúsa að suðvestan. Af Skyggnisvegi að norðaustan og af Skarðavegi (Skarðsvegi) að norðaustan. Landið er að mestu hraunlendi sem er að hluta til vaxið kjarri. Gert er ráð fyrir 79 frístundalóðum á svæðinu.
Tillagan var í kynningu frá 9. febrúar til 9. mars 2006  með athugasemdarfresti til 23. mars. Engar athugasemdir bárust. 

Skipulagsnefnd samþykkir deiliskipulagið skv. 25. gr. skipulags- og byggingarlaga.
5. Dalur II í Laugardal, lóðablað

Lagt fram að nýju Landsspildublað unnið af VST og nær yfir 14 ha spildu sem liggur að Brúará úr fasteign 199008. Beiðandi er Sigurður Sigurðsson (Sigurður Jónsson, kaupandi). Málið var tekið fyrir á 23. fundi Skipulagsnefndar 30. mars 2006 og var þá vísað frá þar sem áritað samþykki eigenda aðliggjandi jarða lá ekki fyrir sbr. samþykkt skipulagsnefndar dags. 1. október 2004. Málið tekið fyrir að nýju að ósk Sigurðar Jónssonar þar sem ekki er lagaleg heimild fyrir kröfu um undirskrift auk þess sem hún sé verulega íþyngjandi. 
Skipulagsnefnd telur ekki ástæðu til að endurskoða afgreiðslu sína frá 30. mars 2006. 

Grímsnes-og Grafningshreppur

6. Miðengi í Grímsnesi, íbúðarhúsalóðir, deiliskipulag.
Lögð fram tillaga að deiliskipulagi tveggja íbúðarhúsalóða í tengslum við starfsemi í Miðengi.

Beiðandi er Sverrir Sigurjónsson.
Tillagan felur í sér að gert er ráð fyrir tveimur 1.024 m² íbúðarhúsalóðum þar sem heimilt verður að byggja allt að 280 m² einnar hæðar íbúðarhús. Aðkoma að svæðinu er frá Miðengisvegi og Bústjórabraut.
Skipulagsnefnd leggur til að stærðarhámarkhúsa verði fellt út. Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga.
7. Minnibær í Grímsnesi, frístundabyggð, deiliskipulag
Lögð fram tillaga að deiliskipulagi frístundabyggðar við Heiðarbraut í landi Minnibæjar. Í tillögunni felst að gert er ráð fyrir fjórum frístundalóðum sem eru á bilinu 4.220 m² til 7.000 m² austan og norðan Heiðarbrautar. Aðkoma að svæðinu er frá Biskupstungnabraut.

Tillagan var í kynningu frá 16. nóvember til 14. desember 2005. Frestur til að skila inn athugasemdum var til 28. desember 2005. Engar athugasemdir bárust. Samsvarandi breyting á Aðalskipulagi Grímsnes- og Grafningshrepps var auglýst samhliða og hefur verið staðfest af umhverfisráðherra.
Skipulagsnefnd samþykkir því deiliskipulagið skv. 25. gr. skipulags- og byggingarlaga.

8. Snæfoksstaðir í Grímsnesi, starfsmannaaðstaða og frístundalóð, deiliskipulag.

Lögð fram tillaga að deiliskipulagi starfsmannaaðstöðu og frístundalóðar í landi Snæfoksstaða. Í tillögunni felst að gert er ráð fyrir 12.000 m² frístundalóð (nr. 82) og 16.000 m² lóð þar sem til stendur að reisa skemmu fyrir starfsemi skógræktarfélagsins.  

Tillagan var í kynningu frá 24. febrúar til 24. mars 2006. Frestur til að skila inn athugasemdum var til 7. apríl 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

9. Vaðnes í Grímsnesi, tvær frístundahúsalóðir, deiliskipulag.
Lögð fram tillaga að deiliskipulagi fyrir tvær frístundahúsalóðir, Hvítárbraut 53 og 53 a,  í landi Vaðness.

Beiðandi er Sólsteinar, Thor Barddal.

Í tillögunni felst að gert er ráð fyrir tveimur 6.950 m²  frístundalóðum, Hvítárbraut 53 og 53a. Önnur lóðin er þegar byggð en á hinni er skilgreindur byggingarreitur þar sem heimilt verður að reisa allt að 250 m² frístundahús og allt að 25 m² aukahús.  
Skipulagsnefnd telur æskilegt að skilgreina byggingarreiti á báðum lóðunum og láta þannig skilmála deiliskipulagsins varðandi stærð húsa og heimild fyrir aukahús gilda á þeim báðum. 
Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga. Beiðandi þarf að leita umsagnar Heilbrigðiseftirlits Suðurlands vegna fyrirkomulags vatnsveitu og þarf hún að liggja fyrir áður en tillagan verður tekin fyrir að nýju eftir auglýsingu. 
10. Úlfljótsvatn í Grímsnesi, frístundabyggð, breyting á aðalskipulagi

Tillaga að breytingu á Aðalskipulagi Grímsnes- og Grafningshrepps 2002-2014 í landi Úlfljótsvatns og deiliskipulagstillaga sem nær yfir hluta svæðisins voru í kynningu frá 24. febrúar til 24. mars 2006 með athugasemdarfresti til 7. apríl. Í heild bárust 19 athugasemdarbréf auk þess sem borist hafa umsagnir frá Fornleifavernd ríkisins, Umhverfisstofnun, Veiðimálastofnun, Landsneti, Vegagerðinni og Heilbrigðiseftirliti Suðurlands. 
Lagt fram til kynningar fylgiskjal með helstu efnisatriðum athugasemda og umsagna sem borist hafa við skipulagstillögur varðandi landnotkun í landi Úlfljótsvatns. Eingöngu er um að ræða helstu atriði sem fram komu og í styttu máli. 
Helstu athugasemdir/ábendingar eru eftirfarandi:

· Þéttleiki byggðar talinn of mikill  (um 600 hús).

· Að fjarlægð byggðar frá vatni verði meiri en 50 m, jafnvel allt að 200 m.

· Skortur á upplýsingum um lífríki Úfljótsvatns og áhrif byggðar á lífríki.

· Skortur á upplýsingum um fyrirkomulagi fráveitu og mótmæli við að veita skolpi í Úlfljótsvatn. 
· Lagst gegn skerðingu verndarsvæða, bæði hverfisverndar og vatnsverndar.

· Lagst gegn áætlunum um skerðingu votlendis (sérstaklega Kermýri og svæði í Dælum) fyrir frístundabyggð og golfvöll.

· Krafa um ítarlega hreinsun fráveituvatns.

· Skortur á samráði við núverandi notendur landsins og þá helst skáta og veiðifélag Úlfljótsvatns.

· Vantar upplýsingar um áætlanir um bátaumferð og hugsanleg áhrif á lífríki og veiðar.
· Lagst gegn frístundabyggð innan verndarsvæðis vatnasviðs Þingvallavatns (lög um verndun vatnasviðs Þingvallavatns).

· Bent á gildandi leigusamninga um notkun á stórum hluta landsins og mótmælt skerðingu á þeirri notkun. Farið fram á að frístundabyggð verði skert verulega.
· Landnotkun við Borgarvík mótmælt.

Skipulagsnefnd telur að í ljósi umsagna og athugasemda sé ekki sé hægt að afgreiða málið að svo stöddu og mun í framhaldinu óska eftir viðræðum við framkvæmdaraðila um framhald málsins.
Hrunamannahreppur
11. Hverabakki, lóðablað

Lagt fram landsspildublað unnið af VSU fyrir jörðina Hverabakki í Hrunamannahreppi. Í dag hefur jörðin fjögur landnúmer, þ.e. Hverabakki (166773), Hverabakki II (166774), Hverabakki Ia (194260) og Hverabakki 2 (205545). Með þessu lóðarblaði er verið að skipta lóð Hverabakka (166773) í 12 skika (1 – 1l), og lóð Hverabakka II (166774) í 3 skika (2a-2c) 

Samþykkt skv. 30. gr. skipulags- og byggingarlaga nr. 73/1997 m.s.br.
12. Reykjadalur í Hrunamannahreppi, Hólaþýfi, frístundabyggð

Lögð er fram tillaga að deiliskipulagi frístundabyggðar við Hólaþýfi í landi Reykjadals í Hrunamannahreppi. Beiðandi er Yngvi Þór Loftsson f.h. landeigenda.

Tillagan nær yfir um 12 ha svæði meðfram Laugalæk og er gert ráð fyrir 14 lóðum á bilinu 0,5-0,7 ha að stærð þar sem heimilt verður að reisa allt að 120 m² frístundahús og  20 m² aukahús. Gert er ráð fyrir tveimur tengingum við þjóðveginn. Fram kemur að tillagan hafi verið Vegargerðinni til umsagnar og til að koma til móts við athugasemdir þeirra voru byggingarreitir færðir fjær þjóðvegi. Einnig kemur fram að skv. svæðisskráningu fornleifa komi ekki fram neinar minjar á þessu svæði.

Skipulagsnefnd telur að áður en hún geti afgreitt tillöguna til auglýsingar þurfi að koma til móts við eftirfarandi atriði:

· Skv. Aðalskipulagi Hrunamannahrepps 2003-2015 skal vinna aðal- eða deiliskráningu fornleifa áður en ráðist er í breytingar á landnotkun, t.d. með skipulagi nýrrar byggðar. Að því loknu þarf að leita umsagnar Fornleifaverndar ríkisins um tillöguna.

· Svo virðist sem að fjarlægð nokkurra byggingarreita frá vegi sé minni en 50 m, sbr. gr. 4.16.2 í skipulagsreglugerð og aðrir virðast vera innan við 50 m frá Laugalæk, sbr. gr. 4.15.2. Koma þarf fram hvort að óskað sé eftir því að leitað verði eftir undanþágu umhverfisráðherra frá ákvæðum skipulagsreglugerðar

· Það vantar yfirlitsmynd sem sýnir staðsetningu svæðisins á uppdrætti aðalskipulags.

Skipulagsnefnd mun taka málið fyrir að nýju þegar komið hefur verið til móts við ofangreindar athugasemdir.
13. Syðra-Langholt í Hrunamannhreppi, deiliskipulag frístundabyggðar.

Lögð fram tillaga ASK arkitekta að deiliskipulagi frístundabyggðar vestan við gatnamót Auðholtsvegar og Langholtsvegar. Beiðendur eru Ask arkitektar f.h. landeigenda.
Svæðið er um 25 ha að stærð og gerir tillagan ráð fyrir 10 frístundalóðum auk byggingarreita fyrir gestahús og hesthús. Tillagan er í samræmi við breytingu á Aðalskipulagi Hrunamannahrepps sem fer í auglýsingu 21. apríl n.k. Borist hefur umsögn Vegagerðarinnar þar sem ekki er gerð athugasemd við tengingar svæðisins við þjóðveg.
Skipulagsnefnd telur að áður en hún geti afgreitt tillöguna til auglýsingar þurfi að koma til móts við eftirfarandi atriði:

· Skv. Aðalskipulagi Hrunamannahrepps 2003-2015 skal vinna aðal- eða deiliskráningu fornleifa áður en ráðist er í breytingar á landnotkun, t.d. með skipulagi nýrrar byggðar. Að því loknu þarf að leita umsagnar Fornleifaverndar ríkisins um tillöguna.

· Svo virðist sem að fjarlægð nokkurra byggingarreita frá vegi sé minni en 100 m, sbr. ákvæði gr. 4.16.2 í skipulagsreglugerð. Koma þarf fram hvort að óskað sé eftir því að leitað verði eftir undanþágu umhverfisráðherra frá ákvæðum skipulagsreglugerðar um fjarlægð frá tengivegum.

· Það vantar yfirlitsmynd sem sýnir staðsetningu svæðisins á uppdrætti aðalskipulags.

· Hnitaskrá þarf að fylgja.

Skipulagsnefnd mun taka málið fyrir að nýju þegar komið hefur verið til móts við ofangreindar athugasemdir.
Skeiða-og Gnúpverjahreppur
14. Kílhraun á Skeiðum, deiliskipulag
Lögð fram tillaga að deiliskipulagi jarðarinnar Kílhrauns .

Í tillögunni felst að gert er ráð fyrir nýju íbúðarhúsi um 500 metrum norð-austan við núverandi hús með nýju aðkomu frá Skeiðavegi.

Tillagan var í kynningu frá 9. febrúar til 9. mars 2006  með athugasemdarfresti til 23. mars. Engar athugasemdir bárust.

Umsögn barst frá Vegagerðinni með tölvupósti dags. 21. febrúar 2006 þar sem ekki er gerð athugasemd við tillöguna að því tilskyldu að vegtenging verði færð um 50-70 m til norðurs. Fornleifar hafa verið kannaðar á svæðinu og er umsögn Fornleifaverndar ríkisins væntanleg. 
Skipulagsnefnd samþykkir deiliskipulagið skv. 25. gr. skipulags- og byggingarlaga með þeirri breytingu að vegtenging færist norðar til samræmis við umsögn Vegagerðarinnar og með fyrirvara um jákvæða umsögn Fornleifaverndar ríkisins.
15. Kílhraun á Skeiðum, Áshildarmýri, deiliskipulag

Lögð fram að nýju tillaga að deiliskipulagi frístundabyggðar í landi Kílhrauns, svæði umhverfis Áshildarmýri.

Beiðandi er Haukur Friðriksson f.h. Kílhrauns ehf. 

Skipulagssvæðið er um 100 ha að stærð og afmarkast af sveitarfélagamörkum við Hraungerðishrepp og Villingaholtshrepp, þjóðvegi nr. 30 og Árhraunsvegi. Gert er ráð fyrir 88 lóðum fyrir frístundahús á bilinu 5.500 m²-11.600 m² að stærð þar sem heimilt verður að reisa allt að 200 m² frístundahús auk aukahúss allt að 25 m².

Tillagan er ekki í samræmi við Aðalskipulag Skeiða- og Gnúpverjahrepps 2004-2016 en sveitarstjórn samþykkti á fundi sínum þann 11. apríl s.l. að auglýsa breytingu á aðalskipulagi í samræmi við tillögu að deiliskipulagi svæðisins. Fornleifaskráningu er lokið á svæðinu en eftir er að afla umsagnar Fornleifaverndar ríkisins. Borist hefur umsögn frá Heilbrigðiseftirliti Suðurlands dags. 11. mars 2006 þar sem ekki er gerð athugasemd við tillöguna
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga þegar heimild hefur fengist frá Skipulagsstofnun um auglýsingu samsvarandi aðalskipulagsbreytingar. Umsögn Fornleifaverndar ríkisins þarf að liggja fyrir áður en skipulagsnefnd tekur tillöguna fyrir að nýju eftir að hún hefur verið kynnt.
Fleira ekki tekið fyrir

Næsti fundur ákveðinn: 18. maí 2006 kl. 17:00 að Laugarvatni

